
Unang Mga Tikang

?3 5 ka Bulan

Tambag sa mga
Inahan:

* Dalha ang imong
baby sa paglakaw-
lakaw. Malingaw
siya sa ehersisyo
ug malipay siyang
makakita’'g bag-
ong talan-awon.

* Pakigdula sa
iyang mga tudlo sa
tiil, haluki iyang ulo
ug tuguti siyang
magsuksok.
Makapalingkawas
kini sa dakong
tensyon.

* Paghimo sa isa
sa mga paboritong
pagkaon sa imong
bana para saiya
nianing bulana.

Susi sa Panghuna-huna

Pinakamalipayong panahon kini uban ang imong baby!
Kasagaran, malipayon siya ug ganahang mugawas ug mutan-
aw sa mga bag-ong nawong. Ang iyang balatian sa pagkatawa
muugmad. Karong bulana, mukatawa siya’'g kusog sa dihang
masabtan na niya ang mga binuang. Malingaw siya sa mga
makamuot na sinultihan ug musulay pagpakatawa sa imoha.
Unsay Matun-an sa imong Baby

SalLawas:

Ang imong baby nagalihok.

Gusto siyang mulihok aron makakab-ot sa mga butang na maka-
interes niya. Mutuyok o manikad siya sa tiil o mukampay ang
mga bukton o itulak ang sarili paatras gamit ang mga kamot.

lya pang gitun-an ang pagligid na tinuyo. Karon, kasagaran sa
iyang pagliko gikan tiyan paingon likod o likod paingon tiyan
mahitabo lang kay nakaposisyon na siya alang niini. Karon iyang
ginahuna-huna unsaon niya ni pagbuhat kung gustuhon niya.

lyang likod mas kusgan ug mas tul-id.

Malingaw siyang maglingkod sa imong paa ug dili na kaayo
manginahangla’g suporta. Magsugod na siya’g lingkod na siya
ra apan kasagaran kinahanglan gihapong ibangon.

lyang mga kamot nag-ugmad na pud ug kahanas.

Mugunit na siya sa mga butang gamit ang kumagko ug mga tudlo
sama ra sa guwantes, ang kumagko naglahi sa uban pang mga
tudlo. Makat-on siya’g kuha’'g dulaan gamit ang isa ka kamot
imbes na duha. Dili pa siya tukma apan magsulay hantud makuha
ang gusto. lyang ihungit sa baba ang maskin unsang magunitan.

Mahimo na niyang magunitan iyang bote, apan ayaw pasagding
nag-inusara. Ang pagkaon oras sa pakigdait uban kaniya.

Pandungog.

Mulingi na siya sa mga bag-ong tingog. Ganahan siya sa mga
lahing tingog ug mutan-aw giunsa ni paghimo. Magsugod siya’g
tipo sa mga tingog sa unsa’y iyang makita ug mabatian.
Sinultihan:

Ang iyang “istorya” mao ang mga lahing sutsot ug pitik sa tutunlan
apil na ang ooh ug ahh. Nagatukod siya ug memorya kung unsa’y
mahitabo kung maghimo siya’g mga saba gamit iyang tingog.
Mabatian niya ang lihok sa iyang mga nabil, dila, panga, ug
kordon sa iyang tingog ug iyang madunggan ang resulta niining
mga tinguga. Nagtukod na siya sa iyang bangko sa memorya.

Makidaiton:

Makaila na siya sa iyang pangalan ug mulingi na kini aron tan-awon ang nanawag. lyang
mapakita ang managlahing balatian sa kasuko, kalaay, kalipay, ug guma. Muinat na siya
sa iyang mga bukton kon gustong magpakarga ug muhilak kay dili gustong biyaan.
Magsige na siya’g gakos ug halok. Ganahan siyang makigdula’g bulaga ug mukatawa
sa makamuot na mga nawong.

Mututok siya sa mga nawong, labaw na’ng mga bag-o. Makita niya ang kalainan sa mga
bag-ong nawong ug nawong sa iyang ginikanan. Tan-awon niya kon ang bag-ong nawong
komporme ba sa iyang naandan. Kini ang sinugdanan sa iyang pagkat-on sa prinsipyo
sa tema’g managlahi. Sa dihang masiguro niyang takus ang bag-ong nawong sa iyang
konsepto sa nawong, mungisi na kini.

Musunod sa takong sa pag-ila sa mga nawong mao ang kabalaka sa mga dumuduong.
Magsugod siya’g gakus ug alingasa kung aduna’y ubang tawo gawas sa iyang ginikanan.
Mubhilak siya’g mulayo kung aduna’y dumuduong. Importanteng tikang ni sa iyang pag-
ugmad,magpasensya. Guniti siya’g tabanging mukalma kon nahadlok. Ayaw likayi ang
mga bag-ong tawo, hangyua silang hinayan siya’g duol ug dili magsaba hantud andam
na siyang muduol kanila.

Mga Pamaagi Aron Ka Makatabang

Paghikap

Sila makat-on sa kalibutan pinaagi sa paghikap. llang makat-unan ang ideya sa parehas
ug lahi sa paghikap. Tabangi siyang makasinati’'g managlahing klase sa balatian. Bag-o
siya liguan, ikulob siyang wa'’y bisti. Pinaagi sa hinay apan duot na hikap, haplasa iyang
likod, bukton, ug mga paa.Pikpika iyang tibuok lawas gamit ang tumoy sa imong mga
tudlo. Human maligo, trapuhi siya’g humok na tuwalya. Haluki iyang ulo ug mga kamot ug
mga tiil. Pakigdula sa iyang mga tudlo sa tiil.

Kung gilkanan siya, haplasi siya gamit ang iyang kamot ug hinaya’g gamit imong mga
kamot. Hinumduming ang gaang hikap mas gilok kaysa duot. Magsalig siyang dili nimo
siya gitikon sa sunod.

Pandungog

Kung dili siya mulingi kung adunay nag-istorya 5-6 ka piye ang kalay-on o dili mutan-aw
sa mga kusog o makakurat na saba, oras na aron ipatan-aw ang iyang pandungog. Kung
gipanaganak siyang kulang sa bulan, mahimong gikinahanglan lang niya’g gamay pang
panahon aron ma-ugmad ang iyang pandungog, apan kasagarang mga bata nianing
edara mapahibalo na sa imo kung maayo ang ilang pandungog. Ang mga baby na adunay
daot sa ilang pandungog nagkinahanglan ug espesyal na tabang aron ma-ugmad ang
ilang paglitok ug ang abilidad na makat-on ug normal.

Sinultihan

Ang musika sa imong pinulungan importante aron masabtan unsa’y ginaingon. Sa 5 ka
bulan, ang imong baby mas nagatubag sa ritmo ug tono sa imong boses kaysa sa imong
mga pulong. Pakig-istorya sa imong baby. Basaha siya panagsa matag adlaw.

Pagbaba

Kung mag gunit ka’g isa ka butang aron makita sa imong baby, iya kining kab-uton. Imong
mabantayan na iyang gina-abri ug sira iyang baba sa pagpangandam na ihungit ang
butang sa dihang iya na ning magunitan. Normal kining tikang sa pagtuon. Dili ni mag-
ugmad sa dautang buhat o makapasupsup sa iyang kumagko o tudlo. lya kining pamaagi
sa pakigdalit sa mga butang sa iyang palibot. Ayaw badlunga kini na binuhatan. Mawala
ra kini sa dihang magsugod na siya’g kaon sa mga solid food.

Pag-andam sa batang malihok

Mahimong nangandam na ka sa kalihok sa imong baby. Apan kini ang tamang oras aron
mutan-aw pag usab sa kaluwasan.

Isa ka adlaw, ang imong baby magligid na o magsugod ug tuya-tuya ug itulak iyang
kaugalingon paabante o paatras palayo. Ayaw hulatang mahulog na siya sa higdaanan
aron magsugod pagsigurong wala siya sa kakuyaw. Ayaw siya biyaing nag-inusara sa
katre o lingkuranan. Permanenteng maggamit ug luwas na bakus kon adunay peligrong
mahulog siya.

Ayaw gayud biyai ang imong baby na wala’y kauban sa liguan, maski na kadali lang.

Kung makatindog na siya gamit iyang mga kamot ug tuhod, tanggala na ang mga mobile
0 maski unsang nagbitay sa iyang kuna. Kung makabira na siya pataas, mahimong
ipaubos pag ayo ang iyang hapin ug kanunay’ng itrangka ang kilirang bahin sa iyang
kuna kung wala ka sa kwarto.

Ang inyong balay mao’y kalibutan sa imong baby na iyang usisaon. Higda sa salug ug
tan-awa ang imong panimalay sama sa makita niya. Tanan niyang makita, gustuhon niyang
mausisa. Kung aduna’y dili nimo gustong iyang maabot, karon ang tamang panahon aron
pangitaan kini’g luwas na lugar. ltago ang tanang butang na makasakit kaniya pinaagi sa
pagbunggo o makasakit kung magunitan.

Ug ibutang duol sa iyang makab-ot tanang maka-interes kaniya. Paghimo ug ubos na

gabinete alang sa mga butang na angay masulod sa iyang baba, mapakog man o iyang

madulaan sama sa mga plastic na plato, kahoy na kutsara, ug uban pa.

Unsa’y Paabuton sa Sunod

* Magsugod na siya’g balhin sa mga dulaan paingon sa isa ka kamot gikan sa pikas
kamot.

* Maghimo na siya’g daghang saba pinaagi sa pagpukpok sa mga butang.

* Magsulay siya’g sundog sa mga tingog na ginahimo sa uban.

Panalangin

Langitnong Amahan, sa dihang lihok na kaayo ang among baby, among nasinati ang
mga peligro sa iyang palibot sa bag-ong pamaagi. Ipakita sa amoa unsaon pagprotekta
kaniya ug tabangi kaming musalig Kanimo aron pagprotekta kaniya sa dihang dili namo
mahimo. Mapasalamaton kami sa Imong saad na kanunay Kang nag-uban kanamo. Pakig-
uban sa among halangdong anak. Sa ngalan ni Hesus. Amen.

Pag-amping sa imong kaminyuon
Nakapasa ka sa unang pagsibu na adunay bag-ong baby ug nahimutang na sa mga

rutina. Ang imong baby matulog na’g mas dugay ug kabalo na ka unsa’y kinahanglan niya
pag maghilak kini.

Imong mapamatud-an na dili na sama kaniadto ang imong kinabuhi sa dihang naa na
ang baby. Dili na mahimo ang pagbisita sa mga higala sa dis-oras sa gabii. Ang pagtulog
sa buntag dili na pud nimo mahimo gawas nalang kung ang imong bana mupuli ug atiman
sa imong baby.

Ang laban tunga sa ideyang hayahay ug perpektong pamilya diha sa riyalidad makahatag
ug kasubo kanimo. Kung maghilak siya ug dili nimo siya mapaundang o kung gikapoy ka
ug ginerbiyos, mahimong musiga ang kinaiya sa ulo. Pag anaa lang siya sa duol, andam
muhilak sa dili ginaasahang panahon, makahagit sa inyong kasuud.

Kini ang tamang oras aron muginhawa’g lalum ug magplano’g panahon sa pakig-konekta
sa imong bana. Paghuna-huna ug panihapon sa gawas na wala ang baby. Malipay ang
mga lolo ug lola mabinlan sa baby. Ug mahimo namong maka-istorya’g wala’y kabalakang
mubhilak na pud ang baby. Himua kining malipayong panahon, dili panahon sa pagulti'g
mga kasakit.

Kung dili mo makagawas, mahimong magplano ug higayong magkauban na kamo ra.
Maglipay mo na dili kaayo kapoy na gustuhon nalang ninyong matulog.

Maski na sa tan-aw nimo nagtuyok na lang inyong kinabuhi sa nagsiyagit na baby, mulabay
ra pud Kini. Mutubo ra ang imong baby bag-o pa nimo ni mahibal-an. Kung dili nimo
ampingan ang imong kaminyuon karon, unsa’y mabilin sa imoha kung ang inyong anak
mandagko na ug maglahi? Ayaw palampasa ang adlaw na dili nimo mapadayag sa imong
kapikas kung unsa siya kabililhon sa imoha ug paghimo’g mga butang na makapakita sa
imong gugma pinaagi sa pagtabang.

Usa ka sinultihan o duha?

Kung sobra sa isa ka sinultihan ang inyong ginagamit sa balay, mao kini ang maayong
panahon aron huna-hunaon unsa’y sinultihan ang gusto ninyong unang makat-unan sa
inyong baby. Ang mga baby na nadayag sa duha ka sinultihan bag-o pa man kini mahanas
sa isa ka sinultihan mahimong dugay ang pag-ugmad sa iyang sinultihan. Kung gusto
nimong matagbo sa imong baby ang tanang giya sa pag-ugmad alang sa sinultihan,
mahimong mag-istorya lamang ug magtudlo ug isa ka sinultihan sa imong baby hantud
duha ka tuig na siya. Kon pananglitan, dili takus limitahan ang pagdayag sa imong anak
saiisa lang ka sinultihan, ayaw kaguol. Ang imong anak mahimong dugay sa pag-abot sa
pag-ugmad sa sinultihan, apan kung makab-ot na niya kini, mas sobra pa sa isa ka
sinultihan. Ang mga sinultihan na gina-istorya sulod sa lima ka tuig sa kinabuhi mahimong
malitok na wala’y sagabal sa tibuok niyang kinabuhi, maskin pa wala gina-istorya ang
ikaduhang sinultihan sa pipila ka mga tuig.



